
ᑐᓴᒐᒃᓴᖅ 
ᑐᓴᒐᒃᓴᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᓂᒃ ᑲᒥᓯᓇᐅᔪᖅ ᓄᓇᕗᒥ 

ᐅᖃᓪᓚᒋᐊᖅᑐᕐᓂᐊᖅᑐᖅ ᑲᑎᒪᔨᕋᓛᓄᑦ  

ᐃᖃᓗᐃᑦ, ᓄᓇᕗᑦ (ᔭᓄᐊᕆ 22, 2002) - ᑐᓴᒐᒃᓴᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᓂᒃ 
ᑲᒥᓯᓇᐅᔪᖅ ᓄᓇᕗᒥ ᓴᖅᑭᑎᑦᑎᓂᐊᖅᑐᖅ ᑐᒡᓕᕆᔭᖓᓂᒃ ᐊᕐᕋᒍᑕᒫᖅ ᐅᓂᒃᑳᓕᐊᕆᕙᒃᑕᒥᓂᒃ ᒪᓕᒐᓕᐅᖅᑎᒃᑯᑦ 
ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᔭᓄᐊᕆ 29, 2002-ᒥ.  

ᐃᓚᐃᓐ ᑮᓇᓐ ᐱᖕᔅ ᑎᒃᑯᐊᖅᑕᐅᓚᐅᖅᓯᒪᔪᖅ ᓄᕙᒻᐸᕆ 1999-ᒥ ᓄᓇᕗᒥ ᓯᕗᓪᓕᖅᐸᐅᓪᓗᓂ ᑐᓴᒐᒃᓴᓂᒃ 
ᑭᒃᑯᑐᐃᓐᓇᕐᓄᓪᓗ ᑐᓴᖅᑕᐅᔭᕆᐊᖃᖏᑦᑐᓂᒃ ᑲᒪᔨᐅᔪᖅ ᑲᒥᓯᓇᐅᔪᖅ. ᐅᓂᒃᑳᓕᐅᕆᐊᖃᖃᑦᑕᖅᑐᖅ 
ᒪᓕᒐᓕᐅᖅᑎᓄᑦ ᐱᓕᕆᐊᒃᓴᕆᔭᖏᑦ ᐱᔾᔪᑎᒋᑉᓗᒋᑦ ᐊᑖᒍᑦ ᑐᓴᒐᒃᓴᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᖏᑦᑐᓄᑦ ᒪᓕᒐᕆᔭᐅᔪᒃᑯᑦ.  

ᕼᐊᓐᑐ ᑐᑐ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᐃᒪᓐᓇ ᐅᖃᓚᐅᖅᑐᖅ, "ᐱᓕᕆᐊᒃᓴᕆᔭᐅᔪᑦ ᑐᓴᒐᒃᓴᓂᒃ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᓂᒃ ᑲᒥᓯᓇᐅᔪᒧᑦ ᐱᒻᒪᕆᐅᔪᑦ ᐃᑲᔪᖃᑦᑕᕐᒪᑦ ᒐᕙᒪᒋᔭᑉᑕ 
ᐊᐅᓚᑦᑎᓂᕆᕙᒃᑕᖏᓐᓂᒃ ᐅᒃᑯᐃᖔᑦᑎᐊᖅᑐᒃᑯᑦ ᐱᓕᕆᔪᓐᓇᖁᑉᓗᒋᑦ, ᐃᒃᐱᒍᓱᑦᑎᐊᕐᓗᑎᒡᓗ ᓄᓇᕗᒥᐅᑦ 
ᐱᔪᓐᓇᐅᑎᒋᔭᖏᓐᓂᒃ ᑕᒪᐅᖓᒥᐊᖅ ᑐᓴᖅᑕᐅᔭᕆᐊᖃᖏᑦᑐᑦ ᓴᖅᑭᑎᑕᐅᖃᑦᑕᖁᓇᒋᑦ." 

ᐊᒥᓲᓕᖅᑎᓯᒪᔪᑦ ᑲᒥᓯᓇᐅᑉ ᐅᓂᒃᑳᓕᐊᖓ ᑭᖑᓪᓕᖅᐹᖅ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᖕᒥ. ᖃᕆᑕᐅᔭᒃᑯᓪᓗ 
ᐱᔪᓐᓇᕆᑉᓗᑎᒃ ᑐᕌᕈᑎᖓ ᖃᕆᑕᐅᔭᒃᑯᑦ ᐅᓴᐅᔪᖅ: http:\\www.assembly.nu.ca. ᒥᔅ ᑮᓇᓐ ᐱᖕᔅ 
ᐅᖃᓪᓚᒋᐊᖅᑐᕆᐊᕈᒫᖅᑐᖅ 1:00-ᒥ ᐅᑉᓗᒃᑯᑦ ᑐᒃᑐ ᑲᑎᒪᕝᕕᖓᓂ ᒪᓕᒐᓕᐅᕐᕕᖕᒥ. ᐅᖃᓪᓚᒋᐊᖅᑐᕈᒫᖅᑎᓪᓗᒍ 
ᐃᓄᐃᑦ ᑕᐅᑐᒋᐊᖅᑐᕈᒪᒍᑎᒃ ᐃᓱᒪᖅᓱᑦᑎᐊᖅᑐᑦ.  

 

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᑑᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: (867) (867)  
ᓱᑲᔪᒃᑯᑦ: (867) (867)  
ᖃᕆᑕᐅᔭᒃᑯᑦ: trose@gov.nu.ca 

 


